
BASES REGULADORAS DA CONVOCATORIA DE SELECCIÓN PARA O 

POSTO DE COORDINADOR TÉCNICO DA SOCIEDADE DE VIVENDA 

PÚBLICA DE GALICIA, SA 

En cumprimento da Lei 16/2010, de 17 de decembro, de organización e 

funcionamento da administración xeral e do sector público autonómico de 

Galicia, en materia de persoal e contratación, a Sociedade de Vivenda Pública 

de Galicia, SA (en adiante VIPUGAL)  acordou,  esta convocatoria de selección 

de persoal. 

As presentes bases constitúen un conxunto de instrucións, normas e 

especificacións que rexerán a contratación de persoal de alta dirección de 

duración determinada baixo os principios de igualdade, mérito, capacidade, 

publicidade, transparencia e non discriminación. 

 

1) Obxecto da convocatoria 

O obxecto do proceso selectivo será a selección e posterior contratación 

mediante un contrato laboral de alta Dirección do posto de Coordinador Técnico, 

polo procedemento de concurso, para a súa cobertura temporal  

2) Réxime xurídico da contratación 

O vínculo da persoa seleccionada formalizarase mediante contrato laboral de 

alta dirección ao abeiro do previsto no Real decreto 1382/1985, do 1 de agosto, 

polo que se regula a relación laboral de carácter especial do persoal de alta 

dirección, e no artigo 17 do Decreto 119/2012, do 3 de maio, polo que se regulan 

as retribucións e percepcións económicas aplicables aos órganos de goberno 

ou dirección e ao persoal directivo das entidades do sector público autonómico 

e na Lei 16/2010, do 17 de decembro, de organización e funcionamento da 

administración xeral e do sector público autonómico de Galicia 

 

O coordinador técnico estará suxeito/a ao réxime de incompatibilidades 

recollido na Lei 53/1984, do 26 de decembro, de incompatibilidades do persoal 

ao servizo das administracións públicas, de acordo co establecido na devandita 

lei, entre outros: 

Non poderá compatibilizar a súa actividade pública co desenvolvemento, por si 

mesmo ou mediante substitución de persoa interposta, de calquera outro posto, 

profesión ou actividade, públicos ou privados, por conta propia ou allea. 

Durante os dous anos seguintes á data do seu cesamento, non poderá realizar 

actividades privadas relacionadas con expedientes sobre os cales tivese ditado 

resolución no exercicio do cargo nin asinar contratos de asistencia técnica, de 

servizos ou similares coas administracións públicas. A retribución comprende a 

compensación económica por pacto de permanencia e non competencia post-

contractual. 

 

O posto convocado clasifícase como grupo III nivel II de acordo co Decreto 

119/2012, do 3 de maio, polo que se regulan as retribucións e percepcións 

económicas aplicables aos órganos de goberno ou dirección e ao persoal 

directivo das entidades do sector público autonómico e a Orde do 19 de xuño 

de 2014 pola que se establece a clasificación inicial das entidades incluídas no 

ámbito de aplicación do Decreto 119/2012, do 3 de maio. 

Esta contratación revestirá a modalidade contractual laboral por tempo 

determinado mentres esté vacante o posto de Coordinador.  

 

3) Funcións do/a de Coordinador Técnico de Vipugal. 

 

Son funcións propias do/da coordinador/a técnico/a. Destacar sen carácter 

exhaustivo, as seguintes: 

• Deberá  elaborar ou supervisar os estudos previos de viabilidade urba-

nística e técnica, das distintas actuacións. 

• Deberá coordinar , con relación aos contratos de redacción de proxectos, 

direccións de obra, control de calidade, coordinación de seguridade e sa-

úde, execución de obras de edificación: 

a. a elaboración de pregos de prescricións técnicas particulares, 

b. a valoración dos sobres B coas propostas técnicas,  

c. a elaboración dos informes de supervisión técnica dos distintos proxec-

tos. 

• Deberá participar na mesa de contratación 

• Deberá planificar e coordinar a  aprobación administrativa dos proxectos 

de edificación, dende un punto de vista urbanístico, dos proxectos de vi-

venda pública autonómica. 

• Deberá  coordinar a supervisión de proxectos e o seguimento da execu-

ción dos mesmos. 

• Deberán coordinar a execución das actuacións dende un punto de vista 

técnico, 

• Deberá impulsar e supervisar a contratación dos distintos servizos e asis-

tencias necesarios para cada actuación. 

• Deberá coordinar a asistencia ao departamento de servizos xerais e xu-

rídico durante a comercialización e entrega das vivendas. 

• Deberá coordinar o traballo das  asistencias necesarias aos adquirentes 

de vivenda, no momento pos-venda.  

 

4) Requisitos dos/as aspirantes 

As persoas candidatas, para poder participar neste proceso selectivo deberán 

reunir os seguintes requisitos: 

1. Poderán participar no proceso selectivo, as persoas que cumpran algunha 

das seguintes características: 

a. Ter nacionalidade española. 

b. Ser nacional dalgún dos Estados membros da Unión Europea. 

c. Ser nacional dalgún Estado no que, en virtude dos tratados interna-

cionais asinados pola Unión Europea e ratificado por España, sexa 

de aplicación a libre circulación de traballadores. 

d. Calquera que sexa a súa nacionalidade, tamén poderán participar os 

cónxuxes dos españois e dos nacionais doutros Estados membros da 

Unión Europea, sempre que non estean separados de dereito. Así 

mesmo, coas mesmas condicións poderán participar os seus 

descendentes e os do seu cónxuxe sempre que non estean 

separados de dereito. 

e. Ter residencia legal en España, no caso de tratarse de estranxeiros 

non incluídos nos apartados anteriores. 

2. Posuír e acreditar o título de Arquitecto, Enxeñeiro de Camiños, Canais e 

Portos ou graduado ou máster nunha titulación que habilite para o exercicio 

da profesión de arquitecto ou enxeñeiro de camiños, canais e portos 

No caso de titulacións obtidas no estranxeiro, deberán estar en posesión da 

credencial que xustifique a súa homologación na data de remate do prazo 

de presentación de solicitudes.  

3. Coñecemento da lingua galega (acreditado con copia simple do título de 

perfeccionamento en lingua galega ou CELGA 4 ou dos estudos 

equivalentes homologados polo órgano competente en materia de política 

lingüística). Os/as aspirantes que non estean en posesión da devandita titu-

lación deberán realizar unha proba eliminatoria, cuxa valoración será de apto 

ou non apto 

4. Non ter sido despedido mediante expediente disciplinario de ningunha 

Administración pública ou dos órganos constitucionais ou estatutarios das 

Comunidades Autónomas, nin atoparse na situación de inhabilitación 

absoluta ou especial para empregos ou cargos públicos por resolución 

xudicial ou para exercer funcións similares ás que desempeñaban no que 

fara separado o inhabilitado. 

5. Posuír as capacidades e aptitudes físicas e psíquicas que sexan necesarias 

para o desempeño das correspondentes funcións ou tarefas. 

6. No caso de ser nacional doutro Estado, non atoparse inhabilitado/a ou en 

situación equivalente, nin ter sido sometido a sanción disciplinaria ou 

equivalente que impida, no seu Estado, nos mesmos termos o acceso ao 

emprego público. 

Estes requisitos deberán cumprirse tanto no momento de finalización do prazo 

de presentación de solicitudes como no de toma de posesión ou formalización 

do contrato. 

5) Documentación a presentar obrigatoriamente 

Coa solicitude os/as aspirantes deberán presentar: 

a. Solicitude asinada dirixida a Xerente de VIPUGAL no modelo Anexo A.1. 

b. Modelo asinado de datos persoais para cumprimento do Reglamento 

(UE) 2016/679 do Parlamento Europeo e do Consello de 27 de abril de 

2016 (GDPR), Lei Orgánica de Protección de Datos e Garantía de 

Dereitos Dixitais (LOPDGDD, da Lei 3/2018 de 5 de decembro), no 

modelo Anexo A.2. 

c. Xustificante bancario de ter aboado o prezo correspondente ou 

documento xustificativo de estar exento total ou parcialmente da mesma 

no modelo Anexo A.3. 

d. Fotocopia compulsada do D.N.I. ou pasaporte. As persoas candidatas 

que non teñan a nacionalidade española, acreditarán documentalmente 

que concorren as circunstancias previstas na base 4.1. 

e. Orixinal ou copia cotexada do título universitario esixido ou certificación 

académica que acredite ter realizados os estudos para a obtención do 

título ou, de selo caso, documento que acredite fidedignamente a 

posesión do título académico. 

f. Fotocopia compulsada  do título de perfeccionamento en lingua galega, 

do CELGA 4 ou dos estudos equivalentes homologados polo órgano 

competente en materia de política lingüística. Os/as aspirantes que non 

estean en posesión da devandita titulación deberán realizar unha proba 

eliminatoria, cuxa valoración será de apto ou non apto 

g. Relación de xeito individualizado, de cada un dos méritos que aleguen e 

acompañar a documentación acreditativa dos mesmos para a súa valo-

ración, ben orixinal ou ben fotocopia cotexada. 

h. Currículum vitae do solicitante en soporte papel e en formato electrónico. 

i. Plan de actuación en que se recolla a estratexia que  desenvolverá  Vi-

pugal  a  medio  prazo, dende unha perspectiva técnica 

j. Declaración responsable de que reúnen todos e cada un dos requisitos 

esixidos; 

A omisión de calquera dos documentos antes citados será motivo de exclusión 

no proceso de selección, si ben poderá subsanarse a omisión dalgún dos cita-

dos documentos no prazo concedido para presentar alegacións e subsanacións 

na publicación das listas provisionais de admitidos/excluídos. 

 

O domicilio que figure nas instancias considerarase como o único válido aos 

efectos das notificacións, sendo de responsabilidade do aspirante tanto os erros 

na súa consignación como a comunicación de calquera cambio. 

Vipugal, en cumprimento da Lei Orgánica 15/1999, de 13 de decembro, de Pro-

tección de Datos de Carácter Persoal, custodiará e tratará a documentación re-

cibida de maneira confidencial e unicamente co obxecto de valorar as 



 

10 
 

candidaturas presentadas, non almacenándose por ningunha vía, ficheiro ou 

medio, nin sendo cedida, en todo ou en parte a terceiras persoas ou entidades. 

 

6) Solicitudes e prazo de presentación. 

O prazo para a presentación de solicitudes rematará transcorridos 20 días 

hábiles  a contar dende o seguinte á  publicación desta  convocatoria  no Diario 

Oficial de Galicia. 

As  proposicións presentaranse no Rexistro de Vipugal  (Local 25 Z, 1º andar 

Area Central CC Polígono de Fontiñas 15707 - Santiago de Compostela),. ou 

remitiranse por correo certificado ás oficinas da sociedade sitas en Área Central, 

1º Andar, Local 25Z, Polígono de Fontiñas, 15707, de Santiaqgo de 

Compostela, indicando no sobre a referncia do posto que aparece nas bases. 

Neste caso deberá remitirse por mail a seguinte dirección 

vipugal@vivendapublica.gal, e antes da finalización do prazo de presentación 

de solicitudes, a solicitude rexistrada e a relación individualizada dos méritos 

que se aleguen. 

A estes efectos a hora de peche do Rexistro será as 14:00 horas. Se coincidira 

en sábado, domingo ou festivo prorrogarase ata o día hábil seguinte. 

A solicitude deberá reunir todos os datos de identificación requiridos. 

 

A presentación da solicitude implica o coñecemento e a aceptación destas 

bases reguladoras.  

7) Admisión de aspirantes. 

Tras a finalización do prazo de presentación das solicitudes de participación, a 

entidade convocante tomará o acordo polo cal se aproben as listas provisionais 

de admitidos e excluídos, con indicación das causas de exclusión.  

 

A lista publicarase na páxina web de Vipugal (http://www.vivendapublica.gal) e 

as persoas interesadas disporán dun prazo de dez días hábiles, contados desde 

o seguinte ao da súa publicación na páxina web, para presentar as reclamacións 

que consideren oportunas. 

Unha vez resoltas as reclamacións, tomarase o acordo polo que se aprobe a 

lista definitiva de persoas admitidas e excluídas. 

Este acordo farase público na páxina web de Vipugal 

(http://www.vivendapublica.gal) 

 

8) Tribunal de selección. 

O Tribunal de selección será nomeado polo Consello de Administración. O 

Tribunal, no seu funcionamento e actuación, axustarase ás instrucións relativas 

ao funcionamento e actuación dos órganos de selección do 11 de abril de 2007, 

modificadas por acordo do Consello da Xunta de Galicia do 8 de abril de 2010. 

O tribunal terá a categoría primeira das recollidas no Decreto 144/2001, do 7 de 

xuño, sobre indemnizacións por razón do servizo ao persoal con destino na 

Administración autonómica de Galicia. Para os efectos do previsto no dito 

decreto, entenderase que a designación do tribunal implicará a autorización da 

orde de servizo para que os seus membros poidan desprazarse ao lugar 

acordado para cada unha das sesións convocadas dentro do número máximo 

autorizado. 

 

9) Procedemento selectivo. 

O tribunal seleccionará os/as aspirantes, conforme a estas bases entre todas 

aquelas persoas que acrediten cumprir os requisitos esixidos, conforme o 

seguinte proceso de selección, que constará de tres fases: 

1. 1ª fase: baremación de méritos alegados. 

A puntuación máxima é de 60 puntos conforme a seguinte distribución: 

Méritos cunha puntuación máxima de 60 puntos. 

A valoración dos méritos desenvolverase conforme a seguinte distribución. 

1.1. Formación, puntuación máxima de 20 puntos. 

Por formación valoraranse os cursos, masters, posgrados, cursos  de doutora-

mento e DEA, ata un máximo de 20 puntos: 

Ata 10 puntos por (0,03 puntos/hora) por cursos, masters ou posgraos de un 

mínimo de 120 horas en materias directamente relacionadas co urbanismo, or-

denación territorial, xestión de activos e promocións inmobiliarias, dereito admi-

nistrativo, administración local e autonómica, valoracións e expropiacións. 

Ata 4 puntos (0,065 puntos/hora) por outros cursos, masters ou posgraos de un 

mínimo de 60 horas, en materias directamente relacionadas co urbanismo, or-

denación territorial, xestión de activos e promocións inmobiliarias, dereito admi-

nistrativo, administración local e autonómica, valoracións e expropiacións. 

Ata 5 puntos (0,125 puntos/hora) por cursos de BIM e GIS de un mínimo de 20 

horas. 

Ata 1 punto (0,05 puntos/hora) por cursos de eficiencia enerxética de un mínimo 

de 20 horas. 

Os cursos ou titulacións oficiais deberan estar convocados ou organizados ou 

impartidos pola Escola Galega de Administración Pública (EGAP); polo Instituto 

Nacional de Administración Pública (INAP); polas escolas oficiais de formación 

similares do Estado e das restantes comunidades autónomas, cursos imparti-

dos no marco do Acordo de formación para o emprego das administracións pú-

blicas (Afedap); cursos impartidos polas organizacións sindicais que estiveran 

homologados pola EGAP; cursos impartidos polo INEM; cursos impartidos polas 

consellerías da Xunta de Galicia, Concellos ou Deputacións, Fegamp, Funda-

cións, Asociacións ou Organizacións Empresariais; cursos impartidos dentro do 

marco do Plan de Formación do ente, organismo, empresa pública ou adminis-

tración,  cursos impartidos por Universidades, Colexios Profesionais.  

1.2.-Experiencia. Corresponde a esta parte a puntuación máxima de 40 puntos. 

Experiencia profesional acreditada como Xefe de Servizo, Responsable, Coor-

dinador ou Xefe de Departamento Técnico nalgún ente, organismo, empresa 

pública ou administración do sector público autonómico galego con competen-

cias en materia de xestión urbanística, de ordenación territorial, planeamento 

urbanístico, xestión  e promoción inmobiliaria (0,17 puntos/mes traballado, con 

un máximo de 35 puntos). 

Experiencia profesional acreditada en materia de xestión urbanística, de orde-

nación territorial, planeamento urbanístico, xestión  e promoción inmobiliaria , 

na categoría profesional de Arquitecto Superior ou Enxeñeiro de Camiños Ca-

nais e Portos (0,15 puntos por mes traballado cun máximo de 5 puntos) 

 

2. 2ª Fase: plan de actuación 

A puntuación máxima será de 30 puntos. 

As persoas aspirantes deberán presentar un plan de actuación en que se recolla 

a estratexia que  desenvolverá  Vipugal  a  medio  prazo, dende unha perspec-

tiva técnica.  Este  plan deberá conter os fins, liñas de actuación, programas e 

obxectivos que se propoña conseguir ou  desenvolver  tendo  en  conta  o  ob-

xecto  social  de  Vipugal, e dende un punto de vista técnico.    

 

O plan non poderá superar os 30 folios de extensión, a dobre espazo por unha 

soa cara, letra Arial, tamaño 11. O plan valorarase conforme os seguintes crite-

rios:  

a. Pertinencia, entendida como a adecuación dos obxectivos do plan pro-

posto á estratexia e prioridades de Vipugal.  

b. Viabilidade,  e  eficiencia  entendida  como  unha  axeitada  identificación  

e  tratamento  das  condicións  económicas,  materiais,   técnicas  e  hu-

manas  necesarias  para  afrontar  as  tarefas  e conseguir os obxectivos 

que se propoñen no plan técnico proposto. 

c. Impacto, valoración e toma en consideración dos efectos directos e indi-

rectos, derivados da posta en marcha do plan técnico proposto.  

 Para proceder á valoración do plan de actuación, o tribunal  poderá establecer 

un mínimo de puntos a obter, na parte de méritos, polos candidatos.   

A  relación  provisional  coas  puntuacións obtidas  polos/as  aspirantes  publi-

carase  na  páxina web  de  Vipugal,  e  as  persoas  interesadas  disporán  dun  

prazo  de  dez  (10)  días naturais, contados desde o seguinte ao da súa publi-

cación na páxina web, para presentar as reclamacións que consideren oportu-

nas.  

Unha vez resoltas as reclamacións, o tribunal  tomará o acordo mediante o que 

se aproba a lista coas puntuacións definitivas da 2ª fase. Este acordo farase 

público na páxina web de Vipugal.  

Os/as candidatos/as que superen a 2ª fase do procedemento selectivo serán 

convocados nun prazo máximo de trinta (30) días hábiles desde a publicación 

da lista coas baremacións definitivas para a entrevista-defensa dos plans de 

actuacións.  

3. 3ª Fase: entrevista e defensa do plan de actuación de Vipugal. 

O Tribunal manterá una entrevista con cada candidato, na que constataranse 

os elementos curriculares do aspirante que se deduzan da documentación apor-

tada polo mesmo e do plan de actuación, así como os seus coñecementos sobre 

os aspectos  relacionados  coa ordenación territorial, urbanismo, desenvolve-

mento  do  solo  residencial  e  promoción inmobiliaria,  valorándose  a adecua-

ción do seu perfil profesional ao posto de traballo que se oferta, así como cantas 

outras cuestións que estime adecuadas a súa idoneidade como candidato, tales 

como as habilidades de comunicación, dirección, coordinación e negociación.  

A  puntuación  máxima  correspondente  a  esta  fase  é  de  10  puntos.  A  data  

e  o  lugar establecidos para a entrevista-defensa dos plans de actuacións serán 

publicados na web de Vipugal con corenta e oito horas, polo menos, de antici-

pación á sinalada para o seu inicio.  

Os/as candidatos/as deberán presentarse á proba provistos de DNI ou docu-

mento fidedigno acreditativo da súa identidade. Deberán presentar nun tempo 

máximo de 20 minutos o seu plan, e responder todas aquelas preguntas e cues-

tións que permitan valorar a idoneidade do candidato para o posto e o seu plan 

de actuación, sen que o tempo de resposta compute para os efectos da duración 

prevista neste punto. 

10) Cualificación, lista de persoas seleccionadas, e proba de 

galego 

A cualificación final virá determinada pola suma das puntuacións obtidas en 

cada unha das fases.  

En caso de empate na puntuación total, dirimirase a favor da persoa que 

obteña maior puntuación nas distintas fases do procedemento selectivo e 

pola orde establecida nel (1ª baremación de méritos; 2 ª  plan de actuación;  

3ª entrevista persoal). 

De persistir o empate, resolverase a favor do/da aspirante que obtivese a maior 

puntuación na parte de experiencia laboral. Se aínda así persiste o empate, re-

solverase por sorteo. 

 

Así mesmo, coa listaxe de puntuación final, especificarase a data, hora e lugar 

para a realización da proba de galego  para  os/as candidatos/as  que non 

teñan acreditados estes requisitos, no caso de ser necesarios. A proba de co-

ñecemento de galego consistirá na tradución dun texto de castelán a galego. A 

duración da proba será dun máximo de trinta (30) minutos.  

 Tras realizar a probas de galego, se fora necesario, publicarase a listaxe 

definitva de puntuación final coa cualificación da proba de galego, establecén-

dose un prazo de dez (10) días naturais,. para alegacións e reclamacións por 

parte dos/as candidatos/as. 

Unha vez finalizado o proceso de selección, o tribunal publicará na páxina web 

de Vipugal, as puntuacións obtidas polos aspirantes con indicación do/da can-

didato/a seleccionado/a. Establécese un prazo de dez (10) días naturais desde 

a publicación para presentar alegacións. A estimación ou desestimación enten-

derase implícita no acordo definitivo. 

O tribunal elevará ao Consello de Administración de Vipugal a proposta a 

favor do aspirante que obteña a maior puntuación. 

O nomeamento corresponde ao Consello de Administración de Vipugal  por pro-

posta motivada do Tribunal de Selección. A resolución do proceso selectivo 

publicarase no Diario Oficial de Galicia. 

 

De non se presentar solicitudes, de non cumprir ningunha das rexistradas 

os requisitos exixidos ou de ser considerado que ningún dos/as candidatos/as 

resulta idóneo para o posto, a convocatoria será declarada deserta mediante 

Acordo do Consello de Administración de Vipugal que se publicará no Diario Ofi-

cial de Galicia. 

 

11) Forma de acreditación e valoración dos méritos. 

 

A formación acreditarase mediante a presentación de fotocopia cotexada dos 

títulos ou certificados correspondentes.   

A experiencia profesional acreditarase mediante certificado de vida laboral, 

xunto con certificado da empresa, organismo, ente, ou administración pública.  

O tribunal non valorará aqueles méritos das persoas aspirantes que non estean 

acreditados, nin aqueles posteriores á data de finalización do prazo de presen-

tación de solicitudes. 

 

12) - Formalización do contrato 

Unha vez nomeado polo Consello de Administración de Vipugal o aspirante 

seleccionado, a incorporación ao posto de traballo efectuarase dentro dos 15 

días naturais seguintes ao requirimento formal por parte da sociedade. 

O réxime xurídico do posto de traballo obxecto do proceso de selección será o 

de laboral de alta dirección coas características, natureza e alcance expresados 

no apartado 2 destas bases. 

ANEXO A.1 

MODELO DE SOLICITUDE 

Referencia do posto: Data publicación anuncio: 

 

DNI/NIE: Nome: 

 

Primeiro apelido: Segundo apelido 

 

País: Código postal: 

 

Provincia: Concello: 

 

Enderezo: 

 

Correo electrónico: 

 

Móbil/Teléfono de contacto: 

 

FAMILIA 

NUMEROSA 

 DE CARÁCTER ESPECIAL  
DISCAPACIDADE PORCENTAXE  

 DE CARÁCTER XERAL  

 

DEMANDANTE DE EMPREGO 

DOCUMENTACIÓN: 

☐ Anexo A.2 de datos persoais de candidatos/as 

☐ Anexo A.3. Exención pago tasas 

☐ Xustificante bancario 

☐ Fotocopia compulsada DNI ou pasaporte 

☐ Fotocopia compulsada da titulación 

☐ Fotocopia compulsada do certificado perfeccionamento da lingua galega ou Celga 4 

☐ Fotocopia compulsada do  certificado discapacidade igual ou maior do 33%  

☐ Relación de méritos e documentación  xustificativa debidamente compulsada 

☐ Curriculum Vitae 

☐ Plan de Actuación 

 

DECLARACIÓN XURADA: 

A persoa abaixo asinante declara baixo xuramento pusuír as capacidades e aptitudes físicas e 

psíquicas que sexan necesarias para o desempeño das correspondentes funcións ou tarefas.  

Solicita a participación no proceso de selección convocado pola Sociedade de Vivenda Pública 

de Galicia, S.A. e referenciado nesta solicitude. 

 

En Santiago de Compostela, a ....... de ........ de 2025. 

ANEXO A.2 

MODELO PARA RECABAR DATOS PERSOAIS DE CANDIDATOS/AS A EMPREGO 

 

Referencia do posto:  

DNI: Nome: 

Primeiro apelido: Segundo apelido: 

 

En cumprimento da normativa vixente en materia de protección de datos, "Reglamento (UE) 

2016/679 del Parlamento Europeo y del Consejo de 27 de abril de 2016 (GDPR), Ley Orgánica 

de Protección de Datos y Garantía de Derechos Digitales (LOPDGDD, de la Leí 3/2018 de 5 de 

decembro)" facilitámoslle a seguinte información que debe ler, antes de asinar a ficha de alta 

como candidato/a de emprego: 

 

Responsable do tratamento dos 

datos de carácter persoal: 

Sociedade de Vivenda Pública de Galicia, SA (VIPUGAL), con CIF: 

A75491647 e domicilio en Area Central, 1º Andar, Local 25 Z, 

Polígono de Fontiñas, 15707 de Santiago de Compostela, A Co-

ruña 

Fins do tratamento: Os datos persoais facilitados vanse utilizar a xestión  dos 

procesos de selección de persoal de VIPUGAL 

Lexitimación: Consentimento do/a interesado/a 

Destinatarios: Non se van realizar cesións a terceiros. Non se van 

realizar transferencias internacionais de datos 

Dereitos: Ten dereito a acceder, rectificar e suprimir os datos, así 

como outros dereitos, como se explica na información adi-

cional 

Información adicional: Pode consultar a información adicional na Política de Privac-

idade e Protección de Datos que figura na páxina web de VIPU-

GAL: 

https://www.vivendapublica.gal/Documentos/PoliticaPri-

vacidad_AvisoLegal_GL.pdf 

 

Consentimento para o tratamento de datos persoais (marcar o recadro)  ☐ 

 

O/A interesado/a presta o seu consentimento para o tratamento dos seus datos de carácter 

persoal, de acordo coa información facilitada e as condicións expostas na Política de Protección 

de Datos. Así mesmo, declara ser exactos e veraces os datos facilitados e obrígase a comunicar 

por escrito á Sociedade de Vivenda Pública de Galicia, SA, en Area Central, 1º Andar, Local 25 

Z, Polígono de Fontiñas, 15707 de Santiago de Compostela, A Coruña calquera variación ou 

modificación que se produza nos datos antes referidos. 

 

Santiago de Compostela, a ................de ........................ de 2025 

  

http://www.spigalicia.es/Documentos/PoliticaPrivacidad_AvisoLega
http://www.spigalicia.es/Documentos/PoliticaPrivacidad_AvisoLega

ANEXO A.3 

PAGO DE PREZO PÚBLICO PARA A CONVOCATORIA DE SELECCIÓN PARA O INGRESO POLO 

SISTEMA DE CONCURSO-OPOSICIÓN, NO CADRO DE PERSOAL LABORAL FIXO DA SOCIEDADE 

DE VIVENDA PÚBLICA DE GALICIA, S.A. 

As persoas aspirantes deberán pagar unha cantidade igual en concepto de prezo pola prestación 

de servizos,  á taxa equivalente a que estea vixente no momento de presentala, conforme a Lei 

6/2003, do 9 de decembro, de taxas, prezos e exaccións reguladoras da Comunidade Autónoma 

de Galicia, de acordo co procedemento que se sinala nos seguintes parágrafos. 

As persoas aspirantes que sexan  membros de familias numerosas deberán indicalo na súa 

solicitude, e acreditalo mediante copia compulsado ou orixinal do titulo de familia numerosa 

de carácter xeral ou especial ou carné familiar en que conste o dito carácter, segundo se trate. 

Os aspirantes deberán indicar  no modelo de solicitude si figuran  como demandantes de 

emprego desde, polo menos, os seis meses anteriores á data da convocatoria das probas 

selectivas en que soliciten a súa participación e non estean a percibir prestación ou subsidio 

por desemprego, e acreditalo da seguinte forma: 

1°. Certificación expedida pola oficina de emprego na que conste que a persoa aspirante 

figura como demandante de emprego desde polo menos seis meses anteriores á data de 

publicación desta convocatoria no DOG. 

2°. Certificación do Servizo Público de Emprego Estatal na que conste que na data de 

presentación da solicitude de participación no proceso selectivo non está a percibir a 

prestación ou o subsidio por desemprego. 

As persoas aspirantes cun grao de discapacidade igual ou superior ao 33 %, deberán indicalo 

expresamente na solicitude especificando o grao de discapacidade recoñecido polo órgano 

competente, e acreditalo mediante o copia compulsada ou orixinal do certificado de 

discapacidade. 

As persoas aspirantes deberán declarar as circunstancias particulares  nas  que  se atopen 

relativas ó pago do prezo. 

De acordo co sinalado no artigo 23.5 da  Lei  6/2003, do 9 de  decembro,  de taxas,  prezos e 

exaccións reguladoras da Comunidade Autónoma de Galicia, estarán exentas do pagamento: 

a) do importe total do prezo: 

- As persoas con discapacidade igual ou superior ao 33% 

- As persoas que sexan membros de familias numerosas clasificadas na categoría especial. 

b) do 50% do importe: 

- As persoas que sexan membros de familias numerosas clasificadas na categoría xeral. 

- As persoas que figuren como demandantes de emprego desde, polo menos, os seis meses 

anteriores á data da convocatoria das probas selectivas en que soliciten a súa participación 

e non estean a percibir prestación ou subsidio por desemprego. 

 

Para o pagamento do prezo deberá actuar do seguinte xeito: 

Para o pagamento do prezo pola prestación de servizos en cantidade igual ao equivalente da 

taxa deberá actuar do seguinte xeito: 

Ingreso mediante  transferencia bancaria na conta que Sociedade de Vivenda Publica de Galicia, 

S.A  mantén aberta na Entidade ABANCA co nº ES6920800388243040004231, con indicación 

PRESTACIÓN SERVIZOS PROCESO SELECTIVO COORDINADOR TÉCNICO e o DNI E APELIDOS DA 

PERSOA ASPIRANTE 

- Importe a abonar: 44,17 € 

 

Deberá aportar xunto coa solicitude o xustificante ou certificado de ingreso. 

Para calquera aclaración ou información sobre os procedementos anteriores, as persoas 

aspirantes poderán poñerse en contacto telefónico con VIPUGAL número 981541963, das 9:00 

a 14:00, de luns a venres. 

A Entidade devolverá o importe ingresado en concepto de dereitos de exame a aquelas persoas 

aspirantes excluídas de maneira definitiva, ou ben que non figuren en ningunha das listaxes, 

que así o soliciten no prazo de dous (2) meses a partir do día seguinte ao da publicación no 

DOG das listas definitivas de admitidos e excluídos. 

Non procederá a devolución do importe aboado en concepto de dereitos de exame nos 

supostos de renuncia a participar no proceso das persoas aspirantes admitidas provisional ou 

definitivamente. 

 


